ԱՄՓՈՓԱԹԵՐԹ
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	30-10-2023թ.

	
	01/34-2/20987-2023

	    Ուսումնասիրելով Ձեր 16.10.2023թ. N ՆՄ/ԱՄ-2/25735-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու և աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը․
· Նախագծով առաջարկվում է Լեռնային Ղարաբաղից բռնի տեղահանված տարեց և (կամ) հաշմանդամություն ունեցող անձանց համար խնամքի  ծառայություններ տրամադրելու նպատակով «Նորքի տուն-ինտերնատ», «Երևանի N 1 տուն-ինտերնատ», «Վարդենիսի նյարդահոգեբանական տուն-ինտերնատ» և «Ձորակ» հոգեկան առողջության խնդիրներ ունեցող անձանց խնամքի կենտրոն» ՊՈԱԿ-ներում՝ (համապատասխանաբար 25, 40, 3 և 3 անձ)  ընդհանուր թվով 71 անձանց խնամքի տրամադրման նպատակով ՀՀ 2023 թվականի պետական բյուջեով նախատեսված՝ ՀՀ կառավարության պահուստային ֆոնդից 29․4 մլն․ դրամի չափով լրացուցիչ ֆինանսական միջոցներ հատկացնել հաստիքների, սննդի, հագուստի, սանիտարահիգիենիկ պարագաների և այլ ծախսերի համար։
· Այս կապակցությամբ հայտնում ենք, որ համաձայն 2023թ․ ինն ամիսների  պետական բյուջեի ելքային ծրագրերի և միջոցառումների գծով արդյունքային (կատարողական) ցուցանիշների կատարման վերաբերյալ տեղեկատվության, 1032 ծրագրի «11001. Տարեցների և (կամ) հաշմանդամություն ունեցող անձանց շուրջօրյա խնամքի ծառայություններ» միջոցառման գծով նախատեսված էր իրականացնել 1205 շահառուի շուրջօրյա խնամք, սակայն փաստացի ծառայությունը մատուցվել է 1177 շահառուի (28-ով պակաս)։ Այս դեպքում առկա են տնտեսումներ, որոնք պատճառաբանված են դիմողների թվաքանակի կանխատեսվածից պակաս թվով և փաստացի ծառայություններ ստացող շահառուների ժամանակավոր բացակայության, ինչպես նաև գնումների ընթացակարգով առավել էժան ծառայություններ ձեռք բերելու հանգամանքով (ինն ամսվա կտրվածքով տնտեսումը կազմում է 252.5 մլն.դրամ)։ 
· Հարկ ենք համարում նշել նաև, որ ՀՀ ԱՍՀՆ 20․10․2023թ․ N ՆՄ/ԱՄ-2/26279-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին օրենքում վերաբաշխում և լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության աշխատանքի և սոցիալական հարցերի նախարարության համակարգի պետական ոչ առևտրային կազմակերպություններին գույք հատկացնելու մասին ՀՀ կառավարության որոշման նախագծով՝ վերը նշված ծրագրի միջոցառումից (ի թիվս այլ վերաբաշխումներով պակասեցումների, որի ընդհանուր ծավալը կազմում է 400.7 մլն․ դրամ) առաջարկվել է 7.98 մլն․ դրամի չափով կատարել պակասեցում՝ ՊՈԱԿ-ների համար գույք, սարքավորումներ և այլ կենցաղային տեխնիկա ձեռք բերելու համար։
· Ելնելով վերոգրյալից հայտնում ենք, որ ըստ ներկայացված տեղեկատվության, 1032 ծրագրի «11001. Տարեցների և (կամ) հաշմանդամություն ունեցող անձանց շուրջօրյա խնամքի ծառայություններ» միջոցառման գծով նախատեսված բյուջետային միջոցների մնացորդը բավարար է Նախագծով առաջարկվող ծախսերն իրականացնելու համար։ Իսկ եթե առկա են հակառակը հիմնավորող այլ հանգամանքներ, որոնք բացահայտված չեն ներկայացված նախագծով, առաջարկում ենք դրանք ներկայացնել քննարկման:

